
shrIsarasvatIgItA

ஶ்ரீஸரஸ்வதீகீ³தா

॥ அத²ஸரஸ்வதீகீ³தா ॥
மார்கண்டே³ய உவாச -

அத்ரைவ ச ஸரஸ்வத்யா கீ³தம் பரபுரஞ்ஜய ।
ப்ரு’ஷ்டா யா முநிநா வீர ஶ‍்ரு’ணு தார்க்ஷ்யேண தீ⁴மதா ॥ 1॥
தார்க்ஷ்ய உவாச -

கிநு ஶ்ரேய: புருஷஸ்யேஹ ப⁴த்³ரே கத²ம் குர்வந்ந ச்யவதே ஸ்வத⁴ர்மாத் ।
ஆசக்ஷ்வ மே சாருஸர்வாங்கி³ குர்யாத்வயாஶிஷ்டோ ந ச்யவேயம் ஸ்வத⁴ர்மாத் ॥
2॥
கத²ம் வாக்³நிம் ஜுஹுயாம் பூஜயே வா கஸ்மிந்காலே கேந த⁴ர்மோ ந நஶ்யேத் ।
ஏதத்ஸர்வ ஸுப⁴கே³ ப்ரப்³ரவீஹி யதா² லோகாந் விரஜா:ஸஞ்சரேயம் ॥ 3॥
மார்கண்டே³ய உவாச -

ஏவம் ப்ரு’ஷ்டா ப்ரீதியுக்தேந தேந ஶுஶ்ரூமீக்ஷ்யோத்தமபு³த்³தி⁴யுக்தம் ।
தார்க்ஷ்யம் விப்ரம் த⁴ர்மயுக்தம் ஹிதம் ச ஸரஸ்வதீ வாக்யமித³ம் ப³பா⁴ஷே ॥ 4॥
ஸரஸ்வத்யுவாச -

யோ ப்³ரஹ்ம ஜாநாதி யதா²ப்ரதே³ஶம் ஸ்வாத்⁴யாயநித்ய:ஸுசிரப்ரமத்த: ।
ஸ வை பாரம் தே³வலோகஸ்ய க³ந்தா ஸஹாமரை: ப்ராப்நுயாத்ப்ரீதியோக³ம் ॥ 5॥
தத்ர ஸ்ம ரம்யாவிபுலா விஶோகா:ஸுபுஷ்பிதா: புஷ்கரிண்ய:ஸுபுண்யா: ।
அகர்த³மாமீநவத்ய:ஸுதீர்தா²ஹிரண்மயைராவ்ரு’தா: புண்ட³ரீகை: ॥ 6॥
தாஸாம் தீரேஷ்வாஸதே புண்யபா⁴ஜோ மஹீயமாநா: ப்ரு’த²க³ப்ஸரோபி: ⁴ ।
ஸுபுண்யக³ந்தா⁴பி⁴ரலங்க்ரு’தாபி⁴ர்ஹிரண்யவர்ணாபி⁴ரதீவ த்³ரு’ஷ்டா: ॥ 7॥
பரம் லோகம் கோ³ப்ரதா³ஸ்த்வாப்நுவந்தி த³த்வாநடு³ஹம்ஸூர்யலோகம் வ்ரஜந்தி ।
வாஸோ த³த்வா சாந்த்³ரமஸம் து லோகம் த³த்வா ஹிரண்யமமரத்வமேதி ॥ 8॥
தே⁴நும் த³த்வா ஸுப்ரபா⁴ம் ஸுப்ரதோ³ஹாம் கல்யாணவத்ஸாமபலாயிநீம் ச ।

ஶ்ரீஸரஸ்வதீகீ³தா

யாவந்தி ரோமாணி ப⁴வந்தி தஸ்யாஸ்தாவத்³வர்ஷாண்யாஸதே தே³வலோகே ॥ 9॥
அநட்³வாஹம் ஸுவ்ரதம் யோ த³தா³தி ஹலஸ்ய வோடா⁴ரமநந்தவீர்யம் ।
து⁴ரந்த⁴ரம் ப³லவந்தம் யுத்³மநம் ப்ராப்நோதி லோகாந்த³ஶதே⁴நுத³ஸ்ய ॥ 10॥
த³தா³தி யோ வை கபிலாம் ஸசைலாம் காம்ஸ்யோபதோ³ஹாம் த்³ரவிணைருத்தரீயை
।
தைஸ்தைர்கு³ணை: காமது³ஹாத² பூ⁴த்வா நரம் ப்ரதா³தாரமுபைதி ஸா கௌ:³ ॥ 11॥
யாவந்தி ரோமாணி ப⁴வந்தி தே⁴ந்வாஸ்தாவத்ப²லம் ப⁴வதி கோ³ப்ரதா³நே ।
புத்ராம்ஶ்ச பௌத்ராம்ஶ்ச குலம் ச ஸர்வமாஸப்தமம் தாரயதே பரத்ர ॥ 12॥
ஸத³க்ஷிணாம் காஞ்சநசாருஶ‍்ரு’ங்கீ³ம் காம்ஸ்யோபதோ³ஹாம் த்³ரவிணைருத்தரீயை:
।
தே⁴நும் திலாநாம் த³த³தோ த்³விஜாய லோகா வஸூநாம் ஸுலபா⁴ ப⁴வந்தி ॥ 13॥
ஸ்வகர்மபி⁴ர்தா³நவஸம்நிருத்³தே⁴ தீவ்ராந்த⁴காரே நரகே பதந்தம் ।
மஹார்ணவே நௌரிவ வாதயுக்தா தா³நம் க³வாம் தாரயதே பரத்ர ॥ 14॥
யோ ப்³ராஹ்மதே³யாம் து த³தா³தி கந்யாம் பூ⁴மிப்ரதா³நம் ச கரோதி விப்ரே ।
த³தா³தி தா³நம் விதி⁴நா ச யஶ்ச ஸ லோகமாப்நோதி புரந்த³ரஸ்ய ॥ 15॥
ய:ஸப்தவர்ஷாணி ஜுஹோதி தார்க்ஷ்ய ஹவ்யம் த்வக்³நௌ நியத:ஸாது⁴ஶீல ।
ஸப்தாவராந்ஸப்தபூர்வாந்புநாதி பிதாமஹாநாத்மநா கர்மபி: ⁴ ஸ்வை: ॥ 16॥
தார்க்ஷ்ய உவாச -

கிமக்³நிஹோத்ரஸ்ய வ்ரதம் புராணமாசக்ஷ்வ மே ப்ரு’ச்ச²தஶ்சாநுரூபே ।
த்வயாநுஶிஷ்டோஹமிஹாத்³ய வித்³யாம் யத³க்³நிஹோத்ரஸ்ய வ்ரதம் புராணம் ॥
17॥
ஸரஸ்வதீ உவாச -

ந வாஶுசிர்நாப்யநிர்ணிக்ய பாணிர்நாப்³ரஹ்மவிஜ்ஜுஹுயாந்நாவிபஶ்சித் ।
பு³பு⁴த்ஸவ: ஶுசிகாமா ஹி தே³வா நாஶ்ரத்³த³தா⁴நாத்³தி⁴ஹவிர்ஜுஹந்தி ॥ 18॥
நாஶ்ரோத்ரியம் தே³வஹவ்யே நியுஞ்ஜ்யாந்மோக⁴ம் புரா ஸிஞ்சதி தாத்³ரு’ஶோ ஹி ।
அபூர்வமஶ்ரோத்ரியமாஹ தார்க்ஷ்ய ந வை தாத்³ரு’க்³ஜுஹுயாத³க்³நிஹோத்ரம் ॥
19॥
க்ரு’ஶாஶ்ச யே ஜுஹ்வதி ஶ்ரத்³த³தா⁴நா:ஸத்யவ்ரதா ஹுதஶிஷ்டாஶிநஶ்ச ।

2 sanskritdocuments.org



ஶ்ரீஸரஸ்வதீகீ³தா

க³வாம் லோகம் ப்ராப்ய தே புண்யக³ந்த⁴ம் பஶ்யந்தி தே³வம் பரமம் சாபி ஸத்யம் ॥
20॥
தார்க்ஷ்ய உவாச -

க்ஷேத்ரஜ்ஞபூ⁴தாம் பரலோகபா⁴வே கர்மோத³யே பு³த்³தி⁴மதி ப்ரவிஷ்டாம் ।
ப்ரஜ்ஞாம் ச தே³வீம் ஸுப⁴கே³விம்ரு’ஶ்ய ப்ரு’ச்சா²மி த்வாம் காஹ்யஸி சாருரூபே ॥
21॥
ஸரஸ்வத்யுவாச -

அக்³நிஹோத்ராத³ஹமப்⁴யாக³தாஸ்மி விஸர்பமாணா ஸம்ஶயச்சே²த³நாய ।
த்வத்ஸந்நியோகா³த³ஹமேதத³ப்³ருப³ம் பா⁴வே ஸ்தி²தா தத்²யமர்த²ம் யதா²வத் ॥
22॥
தார்க்ஷ்ய உவாச -

ந ஹி த்வயா ஸத்³ரு’ஶீ காசித³ஸ்தி விப்⁴ராஜஸே ஹ்யதிமாத்ரம் யதா²ஶ்ரீ: ।
ரூபம் ச தே தி³வ்யமநந்தகாந்தி ப்ரஜ்ஞாம் ச தே³வீம் ஸுப⁴கே³ பி³ப⁴ர்ஷி ॥ 23॥
ஸரஸ்வத்யுவாச -

ஶ்ரேஷ்டா²நி யாநி த்³விபதா³ம் வரிஷ்ட² யஜ்ஞேஷு வித்³வந்நுபபாத³யந்தி ।
தைரேவ சாஹம் ஸம்ப்ரவ்ரு’த்³தா⁴ ப⁴வாமி சாப்யாயிதா ரூபவதீ ச விப்ர ॥ 24॥
யச்சாபி த்³ரவ்யமுபயுஜ்யதேஹ வாநஸ்பத்யமாயஸம்பார்தி²வம் வா ।
தி³வ்யேந ரூபேண ச ப்ரஜ்ஞயா ச தவைவ ஸித்³தி⁴ரிதி வித்³தி⁴ வித்³வந் ॥ 25॥
தார்க்ஷ்ய உவாச -

இத³ம் ஶ்ரேய: பரமம் மந்யமாநா வ்யாப்ரு’ச்ச²ந்தே முநய:ஸம்ப்ரதீதா: ।
ஆசக்ஷ்வ மே தம் பரமம் விஶோகம் மோக்ஷம் பரம் யம் ப்ரவிஶந்தி தீ⁴ரா: ।
ஸாங்க்²யம் யோகா:³ பரமம் யம் வித³ந்தி பரம் புராணம் தமஹம் ந வேத்³மி ॥ 26॥
ஸரஸ்வத்யுவாச -

தம் வை பரம் வேத³வித:³ ப்ரபந்நா: பரம் பரேப்⁴ய: ப்ரதி²தம் புராணம் ।
ஸ்வாத்⁴யாயவந்தோ வ்ரதபுண்யயோகை³ஸ்தபோத⁴நா வீதஶோகா விமுக்தா: ॥ 27॥
தஸ்யாத² மத்⁴யே சேதஸ: புண்யக³ந்தா:⁴ ஸஹஸ்ர ஶாகா² விபுலா விபா⁴ந்தி ।
தஸ்ய மூலாத்ஸரித: ப்ரஸ்ரவந்தி மதூ⁴த³கப்ரஸ்ரவணா:ஸுபுண்யா: ॥ 28॥
ஶாகா²ம் ஶாகா²ம் மஹாநத்³ய:ஸம்யாந்தி ஸிகதாஶயா: ।
தா⁴நா: பூபா மாம்ஸஶாகா ஸதா³ பாயஸகர்த³மா: ॥ 29॥

யஸ்மிந்நக்³நிமுகா² தே³வா: ஸேந்த்³ரா:ஸஹமருத்³க³ணா: ।
ஈஜிரே க்ரதுபி:⁴ ஶ்ரேஷ்டை²ஸ்தத்பத³ம் பரமம் மம ॥ 30॥

இதி ஸரஸ்வதீகீ³தா ஸமாப்தா॥

